
				এই পাতাটির মুদ্রণ সংশোধন করা প্রয়োজন। 
কড়ি ও কোমল
ঘুমঘোরে শূন্যপানে দেখি মুখ তুলি শুধু অবিশ্রামহাসি একখানি চাদ । স্বাধীন করিয়া দাও, বেঁধো না আমায়— স্বাধীন হৃদয়খনি দিব তার পায় ।
কেন
কেন গো এমন স্বরে বাজে। তবে বাশি, মধুর সুন্দর রূপে কেঁদে ওঠে হিয়া, রাঙা অধরের কোণে হেরি মধুহাসি পুলকে যৌবন কেন উঠে বিকশিয়া ! কেন তরু বাহুডোরে ধরা দিতে চায়, ধায় প্ৰাণ দুটি কালো আঁখির উদ্দেশে, হায় যদি এত লজা কথায় কথায়, হয় যদি এত শ্রান্তি নিমেষে নিমেষে ! কেন কাছে ডাকে যদি মাঝে অন্তরাল, কেন রে কাদায় প্ৰাণ সবই যদি ছায়া, আজ হাতে তুলে নিয়ে ফেলে দিবে কাল— এরি তরে এত তৃষ্ণা, এ কাহার মায়া !
মোহ
এ মোহ ক'দিন থাকে, এ মায়া মিলায়, কিছুতে পারে না। আর বঁাধিয়া রাখিতে । কোমল বাহুর ডোর ছিন্ন হয়ে যায়, মন্দিরা উথলে নাকো মদির আঁখিতে । কেহ করে নাহি চিনে আঁধার নিশায় । ফুল ফোটা সাঙ্গ হলে গাহে না পাখিতে । কোথা সেই হাসিপ্ৰান্ত চুম্বনতৃষিত
মনে পড়ে হাসি আসে ? চোখে আসে জল ?
SO\)

